
ანოტაცია 

პიროტეკსი 7%+B12+B6 (Piroteks 7% +B12+B6) 

                                                                  Diminazen diaceturate  

საინექციო ხსნარი,  

გამოიყენება ვეტერინარიაში  
 

შემადგენლობა  

1 მლ შეიცავს: აქტიური ნივთიერება: დიმინაზენის დიაცეტურატი – 0.07 გ; 

დამხმარე ნივთიერებები: ფენაზონი; ვიტამინი B12; ვიტამინ B6; 

პოლივინილპიროლიდონი; საინექციო წყალი 1 მლ-მდე 

აღწერა: მოწითალო-ნარინჯისფერი გამჭირვალე ხსნარი, დამახასიათებელი სუნით. 

ფარმაკოლოგიური თვისებები  

დიმინაზენის დიაცეტურატი - ანტიპროტოზოული საშუალებაა, რომელიც 

აქტიურია პროტოზოული მიკროორგანიზმების მიმართ, მათ შორის ბაბეზიების 

(პიროპლაზმოზის აღმძვრელების: Babesia bovis, Babesia ovis, Babesia caballi, Babesia 

equи, Babesia canis), ტრიპანოსომების (Tr. congolese, Tr. vivax, Tr. brucei), 

თეილერიების (Theileria annulata) მიმართ. მისი მოქმედების მექანიზმი ეფუძნება 

პათოგენურ უმარტივესებში აერობული გლიკოლიზის და დნმ-ის სინთეზის 

დარღვევას, მათ შორის უჯრედის მემბრანის ფუნქციების დარღვევას, გაზრდილი 

გამტარიანობის ხელშეწყობასა და მათი უჯრედული სტრუქტურის განადგურების 

პროვოცირებას, რაც იწვევს პარაზიტების სიკვდილს.  

 ფენაზონი (ანტიპირინი) დიმინაზენის მასტაბილიზირებელია, მას ასევე 

ახასიათებს ტკივილგამაყუჩებელი, სიცხის დამწევი და ანთების საწინააღმდეგო 

მოქმედება, ამცირებს ციებ-ცხელების  ხანგრძლივობას. 

ვიტამინები B6 და B12 ხელს უწყობს სისხლმბადი ორგანოებისა და ნერვული 

სისტემის ნორმალურ ფუნქციონირებას. 

პრეპარატის ხსნარის პარენტერალური გზით მიღების შემდეგ დიმინაზენი 

თერაპიულ კონცენტრაციას სისხლში აღწევს 3-4 სთ-ში და ინარჩუნებს თერაპიულ 

დონეს 24 სთ-ის განმავლობაში, პრეპარატი გროვდება ძირითადად თირკმელებსა 

და ღვიძლში, ორგანიზმიდან გამოიდევნება შარდთან ერთად, ლაქტაციის 

პერიოდში - ნაწილობრივ რძესთან ერთად. 

პრეპარატი პიროტეკსი 7%+B12+B6 ზემოქმედების ხარისხის მიხედვით მიეკუთვნება 

ზომიერად საშიშ ნივთიერებებს (3 კლასი საშიშროების) რეკომენდირებული 



დოზებით არ ავლენს მასენსიბილირებელ, ემბრიოტოსიკურ და ტერატოგენურ 

მოქმედებას. 

გამოყენების ჩვენებები  

პრეპარატი პიროტეკსი 7%+B12+B6 გამოიყენება მსხვილფეხა პირუტყვის, ცხვრის, 

თხის, ცხენის, აქლემის და ძაღლის სისხლის პარაზიტული დაავადებების 

(ტრიპანოსომოზი, პიროპლაზმოზი, ბაბეზიოზი, ჰემოსპორიდიოზი, ფრანსაიელოზი, 

თეილერიოზი, ცხენის ნუტალიოზი), აგრეთვე შერეული ინვაზიების 

(პიროპლაზმოზი და ფრანსაიელოზი) სამკურნალოდ და პროფილაქტიკისთვის. 

გვერდითი მოვლენები  

რეკომენდებული დოზებით გამოყენებისას პრეპარატს არ ახასიათებს გვერდითი 

მოვლენები, არ იჩენს ადგილობრივ გამაღიზიანებელ და ალერგიულ მოქმედებას.  

უკუჩვენებები  

პრეპარატის შემადგენელი კომპონენტის მიმართ მომატებული მგრძნობელობა  

სამიზნე სახეობა: მსხვილფეხა პირუტყვი, წვრილფეხა პირუტყვი, აქლემი, ცხენი, 

ძაღლი 

 გამოყენების წესი და დოზირება  

პრეპარატი შეჰყავთ ღრმად კუნთში, ერთჯერადად. 

მსხვილფეხა პირუტყვს, ცხვარს, თხას, ცხენს, აქლემს: სამკურნალოდ - 1მლ/20კგ ც.წ-

ზე; პროფილაქტიკის მიზნით - 1მლ/40კგ ც.წ-ზე; საჭიროების შემთხვევაში 

სამკურნალო დოზის გამეორება შეიძლება 24 სთ-ის შემდეგ. 
ტრიპანოსომებით გამოწვეული ნაგანის დაავადების დროს, პრეპარატი გამოიყენება 

ორმაგი დოზით. 

ძაღლების პროტოზოული დაავადებების სამკურნალოდ - 1მლ/10კგ ც.წ-ზე,  

სპეციალური გაფრთხილებები 

სპეციალური გაფრთხილებები თითოეული სამიზნე სახეობებისთვის: დიდი 

ცხოველებისთვის შეყვანილი ხსნარის გამოთვლილი მოცულობა ერთი ინექციის 

ადგილზე არ უნდა აღემატებოდეს 10 მლ-ს, ხოლო პატარა ცხოველებისთვის - 2,5 მლ-

ს, შესაძლო ტკივილის რეაქციის გამო, მეტი მოცულობის შემთხვევაში ის ცხოველს 

რამდენიმე ადგილას უნდა შეუყვანონ. პრეპარატის გამოყენებისას შესაძლოა 

აღინიშნოს ადგილობრივი რეაქცია ჰიპერემიის ან მტკივნეული შეშუპების სახით 

ინექციის ადგილზე, რომელიც სპონტანურად ქრება რამდენიმე დღეში. 

ძაღლებს შეიძლება ჰქონდეთ კრუნჩხვები, ატაქსია, ღებინება და კუნთების ტრემორი. 

განსაკუთრებული სიფრთხილის ზომები სამიზნე სახეობებში გამოყენებისას:  

ძაღლებისთვის პროტოზოული დაავადებების სამკურნალოდ რეკომენდებული დოზა 

უნდა მიეცეთ გაყოფილი ორ დოზად 1-2 სთ-ის ინტერვალით. ასევე პრეპარატის 



მიღების წინ რეკომენდირებულია ანტიჰისტამინური სამკურნალო საშუალების 

პარენტერალურად მიღება.  

დაავადებული ცხოველები უნდა განათავსდნენ მშვიდ გარემოში და დამატებით 

დაენიშნოთ სიმპტომური საშუალებები (საგულეები, ანტიჰისტამინები, 

საფაღარათოები, ვიტამინები, მიკროელემენტები). 

დაავადების მწვავე ფორმით ცხოველების მკურნალობისას, სისხლის პარაზიტების 

მასიური სიკვდილის გამო, შესაძლებელია ინტოქსიკაციის განვითარება, ღვიძლის 

დისფუნქცია და გულ-სისხლძარღვთა სისტემის დარღვევები. ამ შემთხვევებში 

საჭიროა ჩატარდეს ინტენსიური თერაპია, ელექტროლიტების და 

ჰეპატოპროტექტორების ხსნარების ინტრავენური შეყვანის ჩათვლით. 

განსაკუთრებული სიფრთხილის ზომები, რომელიც უნდა იქნას მიღებული პირის 

მიერ, რომელიც ვეტერინარული პრეპარატით ატარებს მანიპულაციებს სამიზნე 

სახეობებზე: პრეპარატთან მუშაობისას უნდა დაიცვათ პირადი ჰიგიენის ზოგადი 

წესები და მიიღოთ უსაფრთხოების ზომები, რომლებიც გათვალისწინებულია 

წამლებთან მუშაობისას. პრეპარატის კომპონენტების მიმართ ჰიპერმგრძნობელობის 

მქონე პირებმა თავი უნდა აარიდონ პრეპარატთან პირდაპირ კონტაქტს. მუშაობის 

დროს იკრძალება ჭამა, დალევა და მოწევა. სამუშაოს დასრულების შემდეგ დაიბანეთ 

ხელები თბილი წყლით და საპნით. პრეპარატის ცარიელი ფლაკონი არ უნდა იქნას 

გამოყენებული საყოფაცხოვრებო მიზნებისთვის; ისინი უნდა განადგურდეს 

საყოფაცხოვრებო ნარჩენებთან ერთად. 

 პრეპარატის კანთან ან თვალების ლორწოვან გარსებთან შემთხვევითი კონტაქტის 

შემთხვევაში, უნდა ჩამოიბანოთ უხვი წყლის ნაკადით. ალერგიული რეაქციების 

გამოვლენის შემთხვევაში ან თუ პრეპარატი შემთხვევით მოხვდება ადამიანის 

ორგანიზმში, დაუყოვნებლივ უნდა მიმართოთ სამედიცინო დაწესებულებას (თქვენ 
თან გქონდეთ წამლის გამოყენების ინსტრუქცია ან ეტიკეტი). 

ლაქტაცია და მაკეობა:   მაკეობისა და ლაქტაციის პერიოდში ცხოველებს, ასევე 

ლეკვებს, პრეპარატს უნიშნავენ სიფრთხილით, უშუალოდ ვეტერინარის 

მეთვალყურეობის ქვეშ,  რისკისა და სარგებლის შეფასების საფუძველზე. 

ჭარბი დოზირება 

დოზის გადაჭარბებისას ცხოველებმა შეიძლება გამოავლინონ ნერვული 

სიმპტომები: ბრადიკარდია, სუნთქვის გახშირება, ანორექსია, ტრემორი,Aამ 

შემთხვევაში უნდა ჩატარდეს სიმპტომატური მკურნალობა. 

ურთიერთმოქმედება: აკრძალულია პრეპარატის გამოყენება სხვა ანტიპროტოზოულ 

საშუალებებთან ერთად. 

დაყოვნების პერიოდი  



სახორცედ ცხოველების დაკვლა დასაშვებია პრეპარატის ბოლო გამოყენებიდან არა 

უადრეს 21 დღისა,  რძე _ 3 დღის. 

ვადაზე ადრე იძულებით დაკლული ცხოველის ხორცი გამოიყენება ძვალ-ხორცის 

ფქვილის დასამზადებლად. პრეპარატი აბსოლუტურად უსაფრთხოა მომსახურე 

პერსონალისთვის. 

შენახვის პირობები  

ინახება მშრალ, სინათლისგან დაცულ ადგილას არაუმტეს 25 ℃ ტემპერატურაზე. 
 

ვარგისიანობის ვადა: 1 წელი. 

გამოშვების ფორმა: 100 მლ, 50 მლ და 24 მლ საინექციო ხსნარი მოთავსებული III ტიპის 

ქარვისფერ მინის ფლაკონში, ჰერმეტულად დახურული ნაცრისფერი 

ბრომობუთილის რეზინის საცობით, ალუმინის ჩაჩითა და პლასტმასის მოსაძრობი 

თავსახურით პირველი გახსნის კონტროლისთვის                                             

ფარმაკოთერაპიული ჯგუფი: პარაზიტების საწინააღმდეგო, ანტიპროტოზოული 

საშუალება- Atc vet.code- QP51DF01 -diminazen 

შეინახეთ ბავშვებისთვის მიუწვდომელ ადგილას. 

მხოლოდ ცხოველების სამკურნალოდ.  

გაიცემა ვეტერინარის დანიშნულებით. 
 

მწარმოებელი ქვეყანა:  შპს “ბიოტეკსი”, საქართველო, თბილისი, იუმაშევის ქ.#8 

 

https://www.whocc.no/atcvet/atcvet_index/?code=QP51DF01

